
1. Mandat 
 
 
Etter 24 år som IT-forum Sogn og Fjordane vart IT-forum Vest skipa som eigen forening 
18. oktober 2019 med følgjande føremål: 
 

«Foreininga sitt føremål er å arbeide gjennom eit breitt samarbeid for sikre at lokale 
og regionale miljø er i fremste rekke i å nytte informasjonsteknologi i næringsliv, 
offentleg sektor, opplæring, utdanning og forsking.  IT-forum initierer, samordnar og 
sikrar felles utviklingsaktivitetar til nytte for heile regionen.» 

 
 
2. Medlemmar, styre og sekretariat 2020 
 
Medlemmane i IT-forum Vest i 2020 har vore: 
 

• Vestland fylkeskommune 
• Statsforvaltaren i Vestland  
• Sogn og Fjordane energi  
• Helse Førde  
• Innovasjon Norge Vestland 
• Digitaliseringsdirektoratet 
• Sparebanken Sogn og Fjordane  
• Sparbanken Vest 
• Lotteri- og stiftelsestilsynet  
• Sogndal fotball AS 
• KS Vest-Norge  
• Kunnskapsparken i Sogn og Fjordane  
• Høgskulen på Vestlandet 
• Enivest AS 
• Sognenett AS 
• Bergen Fiber AS 
• Vestlandsforsking  

 
Styret 
 
Årsmøtet i IT-forum i 2020 valde følgjande styre: 

Christiane Ulriksen, Enivest (leiar) 
Frode Kyrkjebø, KS Vest-Norge (nestleiar) 
Anne Mette Hjelle, Lotteri og stiftelsestilsynet  
Nils Erling Yndesdal, Statsforvaltaren i Vestland 
Paal Fosdal, Vestland fylkeskommune   
Reiel Haugland, Sparebanken Sogn og Fjordane 
Bjørn Lødemel, Sogn og Fjordane næringsråd  
Geir Anton Johansen, Høgskulen på Vestlandet 

Sekretariat 
 
Vestlandsforsking ved Øyvind Heimset Larsen og Ivar Petter Grøtte har vore sekretariat i 
2020 
 
 
3. Organisering og hovudaktivitetar 
 
Figuren nedanfor viser organisering og grupper/nettverk i IT-forum Vest slik den vart 
vedteken på skipingsmøtet hausten 2019 og på det etterfølgjande årsmøtet våren 2020.   
Strukturen og gruppene er resultat av ein omfattande strategiprosess i 2018 og 2019 som 
leia fram til vedtaket om å etablere foreininga IT-forum Vest. 
 
 

 
 
Covid-19-pandemien fekk stor verknad på aktivitetane i 2020. Fysiske samlingar, seminar 
og konferansar der IT-forum Vest skulle vera arrangør eller samarbeidspartner har vorte 
avlyste. Både offentleg sektor og næringslivet har vore sterkt prega av pandemien. 
Arbeidet har derfor vore knytt til å arbeide med å konsolidere og vidareføre aktivitetar. 
Etableringa av IT-forum Vest som eigen foreining har og gitt ein del administrativt arbeid 
med diverse registreringar og formelle avklaringar.  
 
IT-forum Vest har i 2020 arbeidd med område ikkje andre dekkar og der me allereide har 
interesse og respons i regionen. Nye større satsingar har ikkje kome fram dette året. Men 
søknad om ny partnerskapsavtale med Vestland fylkeskommune i juni 2020 gav positivt 
resultat (endeleg vedtak vart gjort i januar 2021). Partnerskapsavtalen gir vesentleg auka 
økonomiske resursar i 2021 som dermed vil gje grunnlag for nye større satsingar. 
 
Styret har etter årsmøte 20. mars hatt møte 2. juni, 18. juni, 6. november, samt eit utvida 
styremøte med drøfting av revidert handlingsplan 23. februar 2021. Møta har vore 
gjennomført digitalt.  
 
IT-Forum Vest har i 2020 nytta ressursar på verktøy for digitale møte Teams. Gasta 
Design & Kommunikasjon AS har hatt eit mindre oppdrag for teknisk oppgradering av 

nettside og grafiske justeringar.  Sekretariat og leiar har i 2020 hatt eit godt samarbeid 
med rekneskapsførar Vekstra Økonomiservice avd. Sogndal og vår revisor Deloitte. 
 
Sekretariat og leiar har i tillegg delteke på ei rekkje eksterne møte. Vi har og vore i dialog 
om samarbeid med Teknologifestivalen Vestland og Kraft i Vest og initiativ som 
Studentrekruttering og Initiativ Vest. Diverre vart desse konferansane ikkje gjennomført i 
2020 grunna covid-19. 
 
 
4. Delaktivitetane  
 
IT-forum har gjennom heile historien sin vore eitt døme på at relevante samfunnsaktørane, 
både frå offentleg og privat sektor, går saman for å løysa felles utfordringar gjennom 
samordna innsats. Dagens arbeidet innan breiband, velferdsteknologi og utvikling av IT-
utdanninga viser dette. 
 
 
4.1 Breiband 
 
Desse aktivitetane i IT-forum har gitt betydelege dokumenterbare økonomiske resultat der 
me særleg i samarbeid med fylkeskommunen gjennom fleire år har henta store midlar frå 
nasjonale utlysingar til regionen.  
 
IT-forum breiband har vore både initiativtakar, felles prosjektutviklar og samordnar av 
aktivitetar i for utvikling av infrastruktur og innhaldstenester. Kommunane har vore dei 
lokale samarbeidspartnerane, og næringsliv og innbyggarar har fått stor effekt og nytte av 
breibandutbygginga.  
 
Etter nasjonal konkurranse om breibandmidlar i perioden 2014-2017, vart ordninga endra i 
2018 til å tildele fylka midlar etter påvist behov. I 2019 vart det vedteke nye kriterier for 
breibandtildeling frå Kommunal og moderniseringsdepartementet og den nye IT-
ministeren. Det gjorde store utslag med relativt dårlegare tildeling enn på svært lang tid. I 
2020 har me hatt møte med både fylkeskommune om dette, og med Distrikts- og 
digitaliseringsminister Linda Hofstad Helleland om desse reduserte (prosentvis) 
tildelingane til Vestland. 
 
I 2020 vart det sett av kr 256 mill i Statsbudsjettet til delfinansiering av breibandutbygging i 
område utan kommersiell utbygging. I tillegg vart det løyvd kr 150 mill ekstra midlar etter 
utbrotet av koronapandemien. Samla statlege midlar vart soleis kr 406 mill. Av dette vart 
Vestland fylke tildelt kr 35 mill. Utfrå den store samla løyving vart tildeling i kroner omlag i 
tråd med tidlegare år, men prosentvis er den lågare enn tidlegare. 
 
IT-forum Vest har delteke i utforming av kriteriesettet for den regionale utlysinga i 
samarbeid med Vestland fylkeskommune. Eigne digitale møte med kommunar og 
leverandørar har vore arrangert via Vestland fylkeskommune. 
 
Ei anna hovedsak i 2020 har vore Telenor sine varsel om nedbygging av koparnettet. Her 
har det vore innspel til og møte med Telenor der IT-forum har spelt inn status og behov i 

kommunane.  Dette har vore knytt til å redusere ulempene for lokalsamfunnet og å få 
Telenor til å vente med å kople ned koparnettet til det finst alternative løysingar, særleg 
med dei nye utbyggingsprosjekta som er under utlysing eller utvikling i kommunane. I 
tillegg har det også vore viktig å stimulere kommunane til å søke nye prosjekt der det er 
varsla nedlegging av koparnettet. 
 
 

 
Figur 1:  Dekningsundersøkinga frå Nkom/Analysys Mason i 2020 er no strukturert etter 
dei nye fylka. Vestland har kome vesentleg lenger opp på dekning etter samanslåing av 
tidlegare Hordaland og Sogn og Fjordane. Det er likevel mykje uløyst i regionen. 

Figur 2: Siste dekningsundersøking der Hordaland og Sogn og Fjordane var oppdelt 
(2019) 
 
 
Aktivitetar 2020 
 

• Innspel til kriteriesett & evalueringsopplegg for utlysning av statlege midlar i 2020 hjå 
Vestland fylkeskommune 

• Innspel til nye nasjonale kriteriesett til Nkom via Vestland fylkeskommune / Nasjonalt 
breibandråd 

• Støtte kommunar og dialog med Telenor om nedbygging av koparnettet 
• Møte med distrikts- og digitaliseringsminister Linda Hofstad Helleland, 15. juni, Loen 

i samarbeid med Sogn og Fjordane næringsråd – status Vestland og nasjonale 
løyvingar 

• Møte med dekningsdirektør Bjørn Amundsen, Telenor, 15. oktober i Førde - 
mobilnett 

• Digitalt seminar med kommunane i Vestland i samband med anbudsutlysing prosjekt 
2020 og nye midlar 2021 i regi av Vestland fylkeskommune 

 
Plan for 2021 

1. Løfte fram regionale eksempel på viktigheiten av breiband  
2. Følge opp dei attverande kommunane sitt arbeid med å lage enkle strategiar/planar 

for ferdigstilling av restområder med dokumentasjon av behov, tidsplanar og 
finansiering.  

3. Følge opp saman med kommunane at Telenor sine planar for nedlegging av 
koparnettet innan 2023 blir mest muleg tilpassa planar om ny utbygging.  

4. Formidle behov og ha dialog med leverandørane i regionen  
5. Delta i utvikling av ny/oppdatert strategi for breiband saman med Vestland 

fylkeskommune 
6. Påverknad av nasjonale styresmakter for å sikre finansiering til breibandutbygging, 

og sikre opne og rettferdige kriterier for tildeling av midlar.  
7. Oppfølging av utfordringar knytt til mobilnettet i regionen 

 
 

 
 
Møte i Loen mellom distrikts- og digitaliseringsminister Linda Hofstad Helleland og IT-
forum Vest ved styreleiar Christiane Ulriksen. 

 
 
Møte i Loen. Maren Aasan (politisk rådgjevar), Anne Karin Hamre (Ekspedisjonssjef i 
regionalavdelinga KMD), Ivar-Petter Grøtte (IT-Forum Vest), Arild Bødal (Styremedlem 
Sogn og Fjordane Næringsråd, Richard Grov (dagleg leiar Alexandra hotell/Loen 
Skylift), Linda Hofstad Helleland  (Distrikts- og digitaliseringsminister) og Bjørn 
Lødemel (dagleg leiar i Næringsråd Sogn og Fjordane). Foto: Christiane Ulriksen 

4.2 Velferdsteknologi 
 
Velferdsteknologi har stor merksemd i kommunane i Vestland. Velferdsteknologi er ei av 
løysingane som skal gjere helse- og omsorgssektoren i stand til å oppretthalde og auke 
kvaliteten på tenestene i åra framover trass i auke i tal personar med behov for pleie- og 
omsorgstenester, medan talet på helsepersonell er forventa å gå ned. Satsinga på 
velferdsteknologi er tydeleg forankra i ei rekkje NOU-ar og stortingsmeldingar som legg 
føringar for kommunale helse- og omsorgstenester. Nasjonalt velferdsteknologiprogram 
(NVP) er eitt av fundamenta i kvalitetsreforma for eldre – «Leve heile livet».  
Stortingsmelding 7 (2019-2020) «Nasjonal helse- og sykehusplan» tydeleggjer at det er 
pasienten sin helseteneste. Og tenesta skal oppfattast og leverast presist, forståeleg og 
samanhengende, og når det er muleg, i pasienten sin heim. Vidareutvikling og bruk av 
teknologi og relevant kompetanse i eit tverrfaglege samarbeid er hovedelementa for å 
realisere planane.  
 
Velferdsteknologi, avstandsoppfølging og andre digitale verktøy har i løpet av 2020 vist 
seg å vere til stor nytte i krisesituasjonar som Covid-19-pandemien ved å bidra til å trygga 
brukarar av helse- og omsorgstenestene, hindre smittespreiing og frigjere tid for 
helsepersonell. Covid-19-stituasjonen har til fulle vist det store potensialet og nytten av e-
helse og velferdsteknologi.  
 
Frå 2020 gjekk Hordaland og Sogn og Fjordane saman i Vestland fylke. Dette har hatt 
konsekvensar for nettverka i dei tidlegare fylka. «Fylkesprosjektet - Velferdsteknologi i 
kommunane i Sogn og Fjordane” var den viktigaste drivaren, kunnskapsformidlar og 
organisator for innføring av velferdsteknologi i fylket. Prosjektet har hjelpt kommunane å 
komme med i det nasjonale programmet og har i tillegg gjennomførd ei rekkje aktivitetar 
både før det nasjonale programmet og som eit supplement til det nasjonale programmet. 
Satsinga har vorte eit heilt nødvendige kunnskapsnettverk og råmeverk for systematisk 
mobilisering, utvikling og ei spreiing av velferdsteknologi i Sogn og Fjordane.  
 
«Vestlandsprosjektet» har hatt same rolle for kommunar i Hordaland. Vestlandsprosjektet 
har vore organisator og drivar for å få implementert og anskaffa velferdsteknologi i 
kommunane. I tillegg har prosjektet hatt ansvar for felles kompetanseheving, 
nettverksbygging og felles anbodsprosess for fleire kommunar. Vestlandsprosjektet starta 
som «Nordhordlands- prosjektet» med ti kommunar i oktober 2017.  
 
Desse to tidlegare nettverka og miljøa har i løpet av 2019 og 2020 arbeidd seg saman, 
teke med alle 33 partnerane og utvikla eit felles prosjekt det samarbeidet no er 100% 
integrert. Alle 43 kommunane i Vestland fylke er invitert inn i arbeider i 2021 og er i ferd 
med å bli deltakarar.  
 
Prosjektsamarbeidet har sidan starten hatt som mål å samarbeida med og bygge på andre 
relevante prosjekt og initiativ i Vestland. Dei to viktigaste tilgrensande satsinga for 
kommunane er Digi Vestland og KS e-komp. Sunnfjord kommune har formell kontakt med 
styringsgruppa i Digi Vestland om felles medlemmar i styringsgruppene i prosjekta.  

Arbeidet vårt konsentrerer innsatsen om brukarsida (tenesteytarane i kommunane og 
tenestemottakarane inkl brukarorganisasjonar), ikkje tekniske komponentar og 
infrastruktur. Hovudinnhaldet er tenesteutvikling og omstilling, kompetanseheving og 
opplæringstiltak i kommunane, dialog med brukargruppene i lokalsamfunnet, felles 
evaluering og kunnskapsutvikling og dermed også i stor grad kunnskapsutveksling mellom 
eit stort tal kommunar i nye Vestland. Målet er at tenestetilbodet skal vera mest mogeleg 
brukartilpassa, effektivt, av god kvalitet og i samsvar med nasjonale føringar over heile 
Vestland fylke. Det er ikkje lagt opp til anskaffing av utstyr/plattform.  
 
Samarbeidspartnerane i 2020 var: 

- 33 kommunar i Vestland fylke med Sunnfjord kommune som prosjekteigar 
- USHT Sogn og Fjordane 
- USHT Hordaland 
- Helse Vest IKT 
- Alarmsentralen i Florø 
- Høgskulen på Vestlandet 
- Vestlandsforsking 

 
Partnerane med Sunnfjord kommune søkte om «Fornyingsmidlar» hjå Statsforvaltaren i 
Vestland i 2020 og fekk ei løyving på heile 3,25 mill kr. Dette er den største løyvinga 
nokon gong, og har gitt ein stor aktivitet i heile fylket. 
  
Aktivitetar i 2020:  

1. Forsterke effektar og dyrke fram eit Vestlandsnettverk for velferdsteknologi 
2. Dokumentere gode eksempel på behov i Vestland  
3. Formidle behova regionalt og nasjonalt 
4. Erfaringsoverføring med utdannings- og opplæringsinstitusjonane  
5. Utvikle samarbeid med spesialisthelsetenesta i Vestland  
6. Utvikle oppfølging av «Helsenæringsmeldinga»  
7. Evaluere sikkerheit, personvern og kompatibilitet  
8. Utvikle fagleg samarbeid mellom responssenter  

 
Planane for 2021 er vidareutvikla til følgjande hoveddeler: 

1. Forsterke effektar av og vidareføre Vestlandsnettverk for velferdsteknologi  
2. Vidareutvikle arbeidet med digital heimeoppfølging i samarbeid sjukehus og 

kommune 
3. Vidareutvikle fagleg samarbeid mellom responssentra  
4. Sikre kompetanseutvikling mellom alle kommunar og utdanningane, inkl 

kompetanseplan 
5. Vidareutvikle delområdet tenester til barn og unge med nedsett funksjonsevne 
6. Vidareutvikle delområde å motverke einsemd blant eldre 

 
 
4. 3 Oppvekst og utdanning 
 
Nettverket arbeider på tvers av alle oppvekst- og utdanningsnivå (barnehage, grunnskule, 
vidaregåande skule og høgskule). Arbeidet har særleg vore knytt til ein stor årleg 

konferanse på Hotell Aleksandra. Konferansen har årvisst samla over 100 deltakarar, 
nokre år rundt 200. 
 
Aktiviteten i 2020 vart hardt råka av Covid-19 situasjonen i skulane.  Nettverket drøfta 
status og muleg løysingar utover våren, men valde til slutt å ikkje gjennomføre 
konferansen, heller ikkje digitalt.  Ein digital konferanse vart vurdet som mindre gunstig 
sidan møtearenaen i Loen og samtalane direkte og i ulike gruppearbeid, har vore kjernen i 
aktivitetane.  
 
Nettverket har hatt eit prosjekt frå «Fornyingsmidlane» hjå Statsforvaltaren i Vestland, og 
søkte om forlenging  med eit år for aktivitetane planlagde i 2020. Prosjektet "Vidare satsing 
på IKT som læremiddel 2019-2021" fekk tildelinga kr 150 000 i 2019.   Leiar er Ole Henrik 
Mølmann, Vestland fylkeskommune. Hovudmålet for prosjektet er å støtte oppunder at 
barn og elevar skal oppnå måla i rammeplanar og læreplanar samt at born og unge i fylket 
vår skal bli digitalt kompetente borgarar, med god nok kompetanse i digitalt utstyr og god 
nok digital dømekraft til å kunne takle utfordringane dei vil møte i framtida. Dette ønskjer vi 
å oppnå gjennom å auke kompetanse og bevistheit rundt IKT som grunnleggande 
ferdigheit, gjennom deling av kunnskap, tilkjennegjering og auka bruk av digitale ressursar.  
 
Aktivitet 2020 
Trass store utfordringar med Covid-19 seinare i året, klarde nettverket å gjennomføre ein 
planlagd studietur før pandemien til BETT-messa 20-25. januar der fem personar frå nettverket 
deltok.  
 
BETT Show er ei av verdas største teknologi- og utdanningsmesser. På det årlege arrangementet i 
London i januar deltek mange pedagogar, leverandørar, forlag og offentlege aktørar frå Noreg. Det 
er fleire aktørar som arrangerer skreddarsydde opplegg med skulebesøk og andre samlingar som 
skapar meirverdi for deltakarane. Deltakinga var også knytt til eit slikt fagleg program frå Norsk 
Pedagogisk Dataforening, NpeD. 
Deltakaran henta gode idear, erfaringar og inspirasjon til bruk i vidare samarbeid frå skulebesøka, 
besøk til leverandørar som Google, Microsoft og Apple, og dei gode faglege og sosiale samlingane 
i regi av NPeD.  

Bilde: Studietur BETT London. 
 

 
4.4  Digitaliseringsnettverk 
 
KS sette i 2019 i gang ei utgreiing av mogelege samarbeidsformer knytt til digitalisering. 
Kommunane skulle gå inn i eit eit tydelegare og meir forpliktande samarbeid. 
Utfordringane er særleg knytt til dei nasjonale felleskomponentane for digitalisering i 
kommunane. Dei minste kommunane er ikkje rigga til å stå for implementering, naudsynt 
tenesteinnovasjon og å ta ut vinstane av desse store satsingane.  
 
Kommunane har no knytt seg til Digi Vestland for samarbeidet er knytt til dei nasjonale 
felleskomponentane for digitalisering.  Velferdsteknologi og breiband blir vidareførd som 
aktivitetar i IT-forum Vest.  «Digitaliseringsnettverket» som eigen aktivitet blir då avvikla frå 
2020. 
 
 
4.5 Rekruttering og mangfald  
 
IT-forum arbeidde i fleire år arbeidd med å reetablera ei IT-utdanning på Høgskulen i Sogn 
og Fjordane. Med finansiering frå Innovasjon Norge, Sparebankstiftinga i Sogn og 
Fjordane 
og INU-midlane ei ny bachelor-utdanning utvikla. Dei 20 fyrste studentar starta hausten 
2018, og det har vore nye opptak i 2019 og 2020. 

Satsinga er svært viktig for IT-forum og blir føld opp med aktivitetar både for rekruttering 
av studentar, rekruttering av lærarar og å følgje opp dei studentane som er i gang med 
studiet. Nokre av studentane har falle frå, men studiet er no ein viktig og vesentleg del av 
teknologiutdanninga ved Campus Førde. 
 
Sparebankstiftinga Sogn og Fjordane, Sunnfjord Utvikling og Høgskulen på Vestlandet har 
gjennom «Studentjobb» fått med seg bedrifter som vil tilby løna relevant erfaring for 
studentar som går på teknologiutdanning i Førde. Når ein søkjer studieplass ved tekniske 
fagretnigar i Førde skal ein vera garantert ein relevant deltidsjobb med 5-20 timar i veka. 
So langt har 17 bedrifter i Sunnfjord inngått forpliktande samarbeid. Dette tiltaket er viktig 
for å sikre studieplassane og auka søkartalet. IT-forum Vest har formidla informasjon om 
opplegget og delteke på møte. 
  
Arbeidet skal også ta opp viktig problemstillingar knytt til å få betre rekruttering av 
jenter/kvinner til teknologiutdanningar og til arbeidsplassar innanfor teknologi. Regionen 
har stort behov for teknologisk arbeidskraft, og ei betre rekruttering frå alle potensielle 
grupper har høg prioritet.  
Prosjektet Kvinneløftet – FixIT i regi av Vestlandsforsking og i samarbeid med IT-forum har 
utvikla spesialtilpassa informasjons og motivasjonsopplegg, seinast i digital versjon i 2020. 

5. Nokre mediesaker 2020 

 
 
 
 
 

https://www.insidetelecom.no/artikler/bergen-fiber-inn-
i-it-forum-vest/493095 

https://www.insidetelecom.no/artikler/debatt-breiband-
det-raskaste-samferdsleprosjektet/489451 

https://www.firda.no/it-forum-ber-
medlemmane-om-a-undervise-pa-it-
utdanninga/s/5-15-1020861 

https://www.firdaposten.no/dei-vil-ha-it-lararar-
som-kjem-fra-bransjen-sjolve/s/5-16-
414849?key=2020-07-
14T06%3A56%3A31.000Z%2Fopoint%2F53412b
37ed73fc1066e9ed2a1191b623ae3184af&access
=grante 

https://www.vestforsk.no/nn/pub
lication/flere-kvinner-i-
teknologirelatert-innovasjon-en-
veileder-basert-pa-prosjekte 

https://radio.nrk.no/serie/distriktsprogram-sogn-og-
fjordane/sesong/202004/DKSF02007920 

